
Коми Республикаса Веськӧдлан котырлӧн ӧткымын шуӧмӧ, кутшӧмъяс ладмӧдӧны  канмуа-аспом уджъёртасьӧмын юалӧмъяс, вежсьӧмъяс пыртӧм йылысь
 Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти. 
2. Тайӧ шуӧмыс вынсялӧ сійӧс примитан лунсянь.
 Коми Республикалӧн
Веськӧдлан котырса Веськӧдлысь                                                   В. Тукмаков
Сыктывкар

2015 вося урасьӧм тӧлысь 5 лун
45 №
Коми Республикаса  Веськӧдлан котырлӧн

     2015 во урасьӧм тӧлысь 5 лунся  45 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ, кутшӧмъяс ладмӧдӧны  канмуа-аспом уджъёртасьӧмын юалӧмъяс, пыртӧм вежсьӧмъяс  
ЛЫДДЬӦГ

 1. «Коми Республикалӧн канмуа-аспом уджъёртасьӧм йылысь» Коми Республикаса Оланпас олӧмӧ пӧртӧм серти мераяс йылысь»  Коми Республикаса Веськӧдлан котырлӧн 2012 во лӧддза-номъя тӧлысь 25 лунся 261 №-а шуӧмын:

1) 2, 21 пунктъясын “Коми Республикаса экономика сӧвмӧдан министерство” кывъяс вежны “Коми Республикаса инвестиция агентство” кывъясӧн;

2) 3 пункт гижны тадзи:
“3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ канму политика олӧмӧ пӧртӧмын, канмуа-аспом уджъёртасян юкӧнын нормативнӧй инӧда ладмӧдӧмын.”;
     3)  Коми Республикаын канмуа-аспом уджъёртасян проектъяс лыддьӧг лӧсьӧдан пӧрадоклӧн 2 пунктын, мый вынсьӧдӧма шуӧмӧн (содтӧд), “Коми Республикаса экономика сӧвмӧдан министерство” кывъяс вежны “Коми Республикаса инвестиция агентство” кывъясӧн.
  2. “Коми Республикаса инвестиция фондлӧн сьӧмкуд ассигнованиеяс лӧсьӧдан да наӧн вӧдитчан пӧрадок вынсьӧдӧм йылысь” Коми Республикаса Веськӧдлан котырлӧн 2013 во йирым тӧлысь 30 лунся 418 №-а шуӧмын:
  1) 2 пункт гижны тадзи:
   

“2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ канму политика збыльмӧдӧмын, Коми Республикаса республиканскӧй сьӧмкуд лӧсьӧдан да олӧмӧ пӧртан юкӧнын нормативнӧй инӧда ладмӧдӧмын, Коми Республикаса республиканскӧй сьӧмкуд сьӧмӧн колана ногӧн вӧдитчӧмын.”;
  2) Коми Республикаса инвестиция фондлӧн сьӧмкуд ассигнованиеяс лӧсьӧдан да наӧн вӧдитчан пӧрадоклӧн 10 пунктын, мый вынсьӧдӧма шуӧмӧн (содтӧд), “Коми Республикаса экономика сӧвмӧдан министерство” кывъяс вежны “Коми Республикаса инвестиция агентство” кывъясӧн.
